
                                    Sərbəst iş N3
         Saya əzələlərdə tormozlayıcı sinapslar. 
Saya əzələləri innervasiya edən bəzi sinir liflərinin qıcıqlandırılması oyanma deyil tormozlanma törədə bilər. Müəyyən qrup sinir uclarına gələn sinir impulsları oradan tormozlayıcı mediator ayırır. 
Tormozlayıcı mediatorlar postsinaptik membrana təsir edərək, əsasən K+ ionları üçün keçirici olan xemohəssas kanalları açır. Bu kanallardan çıxan kalium seli postsinaptik membranda tomozlayıcı sinaptik potensial formasında özünü büruzə verən (MSS neyronlarının tormozlayıcı sinapslarmda olduğuna bənzər)  hiperpolyarizasiya törədir
Tormozlayıcı sinir liflərinin qıcıqlandırılması zamam postsinaptik potensiallar bir-birinin ardınca toplanır, həm də bu toplanma tezliyin 5–25 imp/saniyə diapazonunda daha effektiv olur.
Əgər tormozlayıcı sinirin qıcıqlandırılması oyandıcı sinirin impulslarından bir qədər əvvəl olarsa, onda sonuncunun təsirindən yaranan oyandırıcı postsinaptik potensial zəifləyər və membranın kritik depolyarizasiyası üçün kifayət etməyə bilər. 
Əzələnin spontan fəallığı fonunda tormozlayıcı sinirin qıcıqlanması fəaliyyət potensialının generasiyasını pozur və nəticədə yığılmanın dayanmasına səbəb olur. 
Asetilxolinlə oyanan saya əzələlərdə (məsələn, bağırsaqlarda, bronxlarda) noradrcnalin tormozlayıcı mediator rolunu oynayır. Əksinə, sidik kisəsi sfmkterinin əzələ hüceyrələrində və noradrenalinin oyandırıcı mediator olduğu bəzi digər saya əzələlərdə asetilxolin tormozlayıcı təsir edir. Sonuncu ürək ritminin aparıcı hüceyrələrini də tormozlayır. 
Skelet əzələlərində asetilxolin vasitəsi ilə həyata keçirilən sinir–əzələ ötürücülüyü, N–xolinblokator olan kurare preparatları ilə blokada olunur. Saya. əzələlərdə xolinoreseptorların kimyəvi struk– turları skelet əzələlərininkindən fərqli quruluşdadır. Odur ki, o, kurare preparatı ilə deyil, M–xolinblokator olan atropinlə blokada olunur. 
Noradrenalinin mediator rolu oynadığı saya əzələlərdə xemohassas kanallar adenoreseptdrlarla təchiz olunmuşdur. 
Adrenoreseptorların müxtəlif kimyəvi birləşmələrlə adrenoblokatorlarda blokada olunan iki əsas növü ayırd edilir: a– adrenoreseptorlar və B-adrenoreseptorlar. 
Xülasə. Sinir impulsu oraqnizmdə məlumatın ötürülməsi üçün daha sürətli üsul sayılır. Odur ki, təkamül prosesində cavab reaksiyasi sürətinin böyük 'olması lazım olduğu və orqanizmin mövcudluğu reaksiyanın sürətindən asili olduğu hallarda siqnalların bu üsulla ötürülməsi əsas yer tutur. 
Sinir ucları nahiyəsində sinaptik yanqlarda sinir impulsları bir qayda olaraq mediator ifrazını törədir və beləliklə, hüceyrələr arasında qarşılıqlı təsir mahiyyət etibarı ilə kimyəvi olaraq qalır. Bu zaman kimyəvi maddənin maye axını ilə tədricən yayılmasının (qanın, limfanın, toxuma mayesinin və s. hərəkəti ilə) əvəzində si– nir uclarında (hadisənin öz yerində) bioloji fəal maddənin (mediatorun) ifraz olunması üçün siqnal sinir sistemi ilə daha böyük sürətlə yayılır. Bütün bunlar hüceyrələr arasında qarşılıqlı kimyəvi təsir prinsipini mahiyyətcə saxlayaraq orqanizmdə cavab reaksiyalarının sürətini kəskin şəkildə artırır. 
Bununla birgə hüceyrələrarası qarşılıqlı təsirin daha sürətli olması lazım gəldikdə, və həm də daimi birmənalı olduqda hüceyrələrarası ötürmə birbaşa elektrik təsiri formasında olur. Belə tipli qarşılıqlı əlaqə miokard hüceyrələrinin qarşılıqlı təsirində və eləcə də MSS–də efaps adını almış bəzi elektrik sinapslarında müşahidə olunur. 
Hüceyrələrarası əlaqələr təkcə qarşılıqlı elektrik əlaqələri və ya mediatorların təsiri ilə bitmir. Hüceyrələr arasında qarşılıqlı kimyəvi əlaqə daha mürəkkəbdir. Üzv və toxuma hüceyrələri bir sıra spesifik kimyəvi maddələr hazırlayırlar ki, bunlar başqa hüceyrələrə təkcə funksiyaların başlanması və ya dayandırılması (yaxud gücləndirilməsi və ya zəiflədilməsi) kimi təsir etməyib, həm də hüceyrələrdə maddələr mübadiləsinin intensivliyini və hüceyrə üçün səciyyəvi olan zülalların sintezi prosesini dəyişdirə bilər. Bütün bu reflektor təsirlərin və hüceyrələrarası qarşılıqlı təsirlərin mexanizmləri dərsliyin sonrakı bölümlərində ətraflı şərh ediləcəkdir. 


